
					Gwirwyd y dudalen hon
Yr oedd Mr. Clough yn hynod am ei nawdd i awenyddion, ac am
feithrin llenyddiaeth. Efe yn gyffredin fyddai y llywydd mewn
mân Eisteddfodau a gynelid yn Edeyrnion yn y chwarter cyntaf
o'r ganrif hon. Ceir yn yr hen Wyliedydd amryw farwnadau ar
ei ol gan Peter Llwyd, o Gwnodl Fawr, E. Jones (Britwn Ddu),
&c. Gosodir yma englynion buddugol ar ei ol, a enillasant mewn
Eisteddfod fechan yn y Ddwyryd, yn fuan ar ol ei farwolaeth.
Yr awdwr oedd Iolo Gwyddelwern, ac nid ydym yn credu iddynt
erioed fod yn argraffedig o'r blaen. Copïwyd hwy i'r ysgrifenydd
gan Rhuddfryn, yr hwn sydd yn fab yn nghyfraith i'r bardd
Iolo:—




"Pwy all ddal, cynal mewn co—mawr alar

Marwolaeth fath Gymro;

Perl ac enaint, braint ein bro,

Bu les mawr, heb lesmairio.



"Och! erfawr dirfawr derfyn—ar einioes

Wr enwog mor sydyn;

Offelriad, gwir offeryn,

I'wyllys Duw a lles dyn.



"Colofn deg, cofn ar g'oedd—i'r eglwys

Trwy eglur welthredoedd;

Colofn ein gwlad fad ef ydoedd,

I'n cu, lefn iaith—colofn oedd.



Gwnai farn yn gadarn gydiol—cytundeb

Mewn cyfiawnder deddfol;

Pwyllys wr, pell a siriol,

O destun fals dystion ffol,



"Ar ol ei siriol bwyllus araeth—gwag

Yw'r eglwys osywaeth;

Gwag Eisdeddfod, syndod saeth,

Mor o alar marwolaeth.



"Llais ddyrchai, erchai eirchion—mal utgorn

Aml atgof i ddynion;

Lles o air, ewylly's Ion,

Gwr—bugailiwr o galon.



"Ow! noddwr awenyddion—Ow! collwyd

Y calla' fardd tirion;

Mae'n rhwygiad a brathiad bron,

Ow! darniwyd nerth Edeyrnion.



"Bu farw i bob oferedd—holl ofwy

Hyll ofd a llygredd;

Byw wedi hyu byd o hedd,

Eiddo ei Dduw yn ddiddiwedd

		 Golygwyd y dudalen hon ddiwethaf ar 22 Mehefin 2023, am 13:13.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

